

Pleanáil Fhadtréimhseach
	Bliain:

	Rang:
Rang a Dó 
	Ábhar:
Gaeilge



	Aidhmeanna:

	Ag cloí leCuraclam Teanga na Bunscoile agus an plean scoile don Ghaeilge, sa phlean seo léirítear fís de pháistí mar chumarsáidithe, léitheoirí, scríbhneoirí agus smaointeoirí agus fís den seomra ranga bunscoile, agus tuiscint air, mar áit ina gcuirtear ar chumas na bpáistí dul chun cinn a dhéanamh ar a luas féin i dtimpeallachtaí agus i gcaidrimh atá tacúil, mealltach agus a chuimsíonn gach duine.

Ag cloí na haidhmeanna atá sa Churaclam Teanga na Bunscoile, tá sé mar aidhm leis an gclár seo:

1. Páistí agus a saoil
· cur ar chumas páistí tógáil ar eolas agus ar thaithí atá acu cheana féin ar theanga agus ar fhoghlaim teanga le cur lena bhfoghlaim teanga
· páistí a spreagadh le glacadh go dearfach leis an nGaeilge, agus ár bhféiniúlacht chultúrtha a chur chun cinn trí úsáid na Gaeilge
· páistí le teangacha agus cultúir éagsúla a spreagadh le bheith bródúil as a n-oidhreacht agus í a roinnt
· aitheantas a thabhairt don raon taithí, cumais agus stíle teanga a bhíonn ag páistí agus iad ag foghlaim teanga ar scoil mar chéad chéim le cur ar a gcumas a bheith rannpháirteach i gcaidreamh bríoch cumarsáideach. 
2. Cumarsáid agus ceangail páistí le daoine eile
· glacadh le huathúlacht na bpáistí trína meas ar a dteanga baile, a dtuiscint ar theanga agus ar ilghnéitheacht, agus a gcumas chun teangacha, gothaí agus uirlisí éagsúla a úsáid le cumarsáid a dhéanamh le daoine i gcomhthéacsanna agus i suímh éagsúla a chothú 
· páistí a spreagadh agus a chumasú le cumarsáid éifeachtach a dhéanamh sa chéad teanga agus sa dara teanga de chuid na scoile agus cumarsáid a dhéanamh ina dteanga oidhreachta le haghaidh cuspóirí éagsúla
· páistí a chumasú le bheith rannpháirteach go hiomlán i réimse leathan d’eispéiris ábhartha bhríocha teanga agus chumarsáideacha le páistí ar comhaois leo agus le daoine fásta, agus le taitneamh a bhaint astu
3. Foghlaim agus forbairt teanga na bpáistí
· spéis ar feadh an tsaoil i bhfoghlaim teanga, agus grá d’fhoghlaim teanga, a chothú i bpáistí ar mhaithe le taitneamh agus saibhriú pearsanta agus, ar an gcaoi sin, dearcadh dearfach i leith cumarsáide agus teanga a chur chun cinn
· tuiscint páistí ar an domhan a leathnú trí éagsúlacht shaibhir eispéiris teanga agus trí fheasacht agus meas ar theangacha agus ar chultúir eile a chothú i dtimpeallacht foghlama a shaibhríonn iad 
· páistí a chumasú le teanga a úsáid go samhlaíoch agus go cruthaitheach agus go mbedih meas acu ar na gnéithe aeistéitiúil den teanga
· páistí a spreagadh le bheith rannpháirteach go pearsanta i réimse leathan de théacsanna labhartha, geáitsíochta, scríofa agus il-mhodúlacha, agus smaoineamh go criticiúil orthu
· tacú le páistí lena scileanna liteartha a fhorbairt agus iad a chumasú le dul chun cinn a dhéanamh ar a luas foghlama féin sa teanga ó bhéal, sa léitheoireacht agus sa scríbhneoireacht
· feasacht teanga a chothú sna páistí, ionas go dtuigfidh siad agus go mbeidh meas acu ar ábhar agus ar struchtúr teangacha






	Foghlaim Thuartha

	Torthaí Foghlama

	Gné
	Teanga ó Bhéal
	Léitheoireacht 
	Scríbhneoireacht

	Cumarsáid
	1. Rannpháirtíocht, éisteacht agus aird 
Céim 2: Spéis agus comhaird a léiriú agus stór focal a shealbhú trí éisteacht go ghníomhach le Gaeilge shaibhir á labhairt i réimse comhthéacsanna ar mhaithe le spraoi agus cúiseanna faoi leith, cé nach gá go dtuigfeadh siad gach focal. LO1
2.Inspreagadh agus rogha
Céim 2:  Téacsanna a roghnú agus a chruthú ar ábhar spéise. LO2
3. Gnásanna sóisialta agus feasacht ar dhaoine eile
Céim 2:  Leas a bhaint as noirm shóisialta chuí chun comhrá gearr a thosú, taitneamh a bhaint as, agus le tacaíocht ó chainteoir a bheith ábalta é a choimeád ar siúl ag úsáid roinnt focail/frásaí Gaeilge in abairt Bhéarla agus/nó Ghaeilge in éineacht le geáitsí chun eolas i dtaobh ábhar nó eispéireas a bhfuil cur amach aige air a roinnt.

Focail agus frásaí Gaeilge a úsáid laistigh de ghníomhaíochtaí páirteacha. LO3

	1. Rannpháirtíocht
Céim 2: A thuiscint go gcuirtear brí in iúl trí chiall a bhaint as focail scríofa agus as léaráidí. LO1

2. Inspreagadh agus rogha
Céim 2: Téacs gearr simplí a roghnú ar mhaithe le pléisiúr nó spéis agus é a phlé ina bhfocail féin, le tacaíocht. LO2
	1. Rannpháirtaíocht
Céim 2: Páirt a ghlacadh sa scríbhneoireacht pháirteach agus taitneamh a bhaint aisti. LO1
2. Inspreagadh agus rogha
Céim 2: I gcomhpháirt leis an múinteoir, uirlisí cuí a úsáid agus topaic agus ábhar a roghnú chun téacs páirteach a chumadh agus a roghnú le roinnt le daoine eile. LO2























               





    
	Foghlaim Thuartha

	Torthaí Foghlama

	Gné
	Teanga ó Bhéal
	Léitheoireacht 
	Scríbhneoireacht

	Tuiscint
	4. Struchtúr abairte agus gramadach 
Céim 2:  Abairtí gearra a chruthú leis an struchtúr ceart den chuid is mó chun eolas a thabhairt agus cur síos a dhéanamh ar rudaí a bhfuil taithí phearsanta acu orthu.
LO4

5. Stór focal 
Céim 2:  Ciall a bhaint as focail/frásaí nua trí úsáid a bhaint as réimse straitéisí ar nós gheáitsí agus thuin chainte an chainteora, focail ghaolmhara, pictiúr, gníomhaíochtaí, mímeanna nó ón gcomhthéacs nó trí éisteacht le cur síos ar an bhfocal.

Úsáid chuí a bhaint, le linn spraoi, comhrá agus tuairisciú, as stór focal/frásaí bunúsacha a bhaineann le topaicí a bhfuil cur amach acu orthu agus focail/frásaí Gaeilge a bhaineann leis an timpeallacht scoile agus le saol an pháiste, in abairt Bhéarla agus/nó Ghaeilge.
LO5

6. Léiriú tuisceana
Céim 1 agus 2: Tuiscint ar chumarsáid cainteora Gaeilge a léiriú trí ghníomh nó fhreagra cuí a thabhairt as Béarla, nó trí fhocail nó frásaí coitianta Gaeilge a úsáid agus trí threoracha gearra a leanúint. 
	3. Gnásanna cló agus struchtúr abairte
Céim 2 Gnásanna an chló a aithint agus a úsáid.   LO3

4. Feasacht fhóineolaíoch agus fhóinéimeach 
Céim 2: Imirt le fuaimeanna ar nós siollaí, ríme, comhfhuaim rím agus fóinéimí i bhfocail labhartha, agus iad a aithint.  LO4

5. Fónaic, aithint focal agus staidéar ar fhocail
Céim 2: Feasacht foghraíochta bhunúsach a úsáid agus tús a chur le roinnt straitéisí aitheanta focal a úsáid is iad ag léamh téacsanna ar a leibhéal teagaisc agus leibhéal neamhspleách.  LO5
6.Stór focal
Céim 1 agus 2: Stór focal a shealbhú trí éisteacht le téacsanna éagsúla agus iad a phlé le daoine eile LO6
	3. Struchtúr abairte agus gnásanna cló
Céim 2: Roinnt abairtí gearra iomlána a scríobh le tacaíocht, ag baint úsáide as gnásanna an chló. LO3
4. Litriú agus staidéar ar fhocail
Céim 2: Úsáid a bhaint as roinnt litriú ceart agus tarraingt ar an eolas atá acu faoi phatrúin fuaime agus patrúin litreacha chun buille faoi thuairim a thabhairt faoi litriú (litriú cumtha).   LO4
5. Stór focal
Céim 2: Úsáid a bhaint ina gcuid scríbhneoireacht pháirteach as stór focal atá á fhorbairt acu trína dtaithí phearsanta agus trí dhul i ngleic le téacs. LO5





































	Foghlaim Thuartha


	Torthaí Foghlama

	Gné
	Teanga ó Bhéal
	Léitheoireacht 
	Scríbhneoireacht

	Fiosrú agus úsáid
	7. Iarratais agus ceisteanna
Céim 1 agus 2: Úsáid a bhaint as gníomhartha agus / nó comhrá coitianta chun riachtanais agus roghanna pearsanta a chur in iúl, chun iarratais a dhéanamh. LO7
Céim 2: Ceisteanna simplí dúnta a chur agus freagraí gearra simplí a thabhairt, chun teacht ar eolas agus ar thuiscint. LO7

8.Catagóiriú
Céim 2: Daoine, rudaí, imeachtaí agus eispéiris aitheanta a ainmniú agus cur síos gearr a dhéanamh orthu trí úsáid a bhaint as focail/geáitsí. LO8

9. Athinsint agus mion léiriú
Céim 2: Scéalta gearra atá cloiste acu a athinsint, ag úsáid teanga/frásaí  ón téacs agus/ nó ag úsáid a gcuid focal féin.  LO9

10.Teanga a úsáid go spraíúil agus go cruthaitheach
Céim 2: Athrá a dhéanamh ar dhánta, ar rannta agus ar amhrán gearr Gaeilge, agus freagairt dóibh le geáitsí/ focail. LO10

11. Eolas, míniú agus údar a thabhairt

12.Cur síos, tuar agus machnamh
	7. Cuspóir, seánra agus guth
Céim 1 agus 2: Tuairimí mar gheall ar théacs a chur in iúl trí úsáid a bhaint as geáitsí agus/nó comhrá. LO7

8.Freagairt agus intinn an údair

9. Tuiscint
Céim 2:  Éisteacht le téacs agus na sonraí is tábhachtaí a thabhairt chun cuimhne.

Úsáid a bhaint as eolas cúlra agus réimse straitéisí tuisceana chun dul i ngleic le téacs agus brí a bhaint as le linn a bheith ag obair ar réimse téacsanna go neamhspleách nó i bpáirt le daoine eile. LO9

10. Líofacht agus féincheartú
Céim 2: Téacsanna atá ar a leibhéal teagaisc agus ag leibhéal neamhspleách a léamh agus iad ag éirí níos cruinne agus níos líofa de réir a chéile. LO10
	6. Cuspóir, seánra agus guth
Céim 2: Líníocht a mbeidh cuspóirí éagsúla léi a dhéanamh agus giotaí gearra simplí a scríobh chun a smaointe a chur in iúl agus an múinteoir ag gníomhú mar scríobhaí. LO6

7. An próiseas scríbhneoireachta agus ag cruthú téacs
Céim 2: Próiseas na scríbhneoireachta a
aithint agus tús a chur le leas a bhaint as chun téacs a scríobh i gcomhpháirt leis an múinteoir. LO7
8. Freagairt agus intinn an údair
Céim 2: A gcuid pictiúr agus scrIbhneoireacht phearsantra a roinnt le daoine elie agus iad a phlé, le tacaíocht. LO8

9. Peannaireacht agus cur i láthair




































             



	Tacú leis an bhFoghlaim

	Eispéiris Foghlama: Tabhair breac-chuntas ginearálta ar a mbeidh á mhúineadh agus ar an gcaoi a múinfear é. Déan tagairt don difreáil i ngach cuid den chuntas.


	Modheolaíochtaí

	Teanga ó Bhéal
	Léitheoireacht
	Scríbhneoireacht

	1.Réamhchumarsáid:Spreagadh, Múscailt suime, Ionchur teanga ón múinteoir, Aithris agus athrá, Cleachtadh, Cluichí, Gníomhaíochtaí faoi threoir
2.Cumarsáid: Tascanna le déanamh, Cluichí cumarsáide, Rólanna i suímh réalaíocha agus insamhlaithe, Idirghníomhú sóisialta, Drámaíocht, sceitsí,, Saorúsáid na teanga
3.Iarchumarsáid: Féachaint siar, Traschur eolais go tascanna eile, Cluiche breise, Féachaint ar aghaidh

Is iad na sé mhodh is suntasaí ar féidir úsáid a bhaint astu ná:
· an modh díreach
· modh na sraithe
· modh na lánfhreagartha gníomhaí
· an modh closlabhartha
· an modh closamhairc
· modh na ráite

Is iad na straitéisí is coitianta a úsáidtear chun cumas cumarsáide an pháiste a fhorbairt ná:
· Agallaimh mar ionchur d’imirt i rólanna
· Cluichí teanga: Cluiche Kim, Cluiche cuimhne, Cad atá sa mhála?, Mím, Cad a rinne tú?, Cá bhfuil sé?, Cá bhfuil tú?, Cé leis é?, Cá bhfuil tú ag dul? Cluiche Bingo
· Tascanna agus fadhbanna - tasc samplach: Cé mhéad? –Tá dhá phictiúr le cur i gcomparáid lena chéile
· Drámaíocht
· Scéalaíocht 
· Filíocht: rainn, dánta agus amhráin, rímeanna, gníomhamhráin

	- Gnásanna an chló: Díreoidh mé aird na bpáistí ar na gnásanna cló seo a leanas agus mé ag léamh na leabhar móra - ceannlitir, lánstad, scuab fillte, spásáil
- Foclóir léitheoireachta: Múinfidh mé an foclóir ón leabhar mór i gceachtanna ar an Teanga ó Bhéal; díreoidh mé aird na bpáistí ar an bhfoclóir seo i gcomhthéacs an leabhair
- Inspreagadh agus rogha: Beidh deis ag na páistí leabhair Ghaeilge a roghnú ón leabharlann 
- Léithoireacht os ard: Léifidh mé na leabhair mhóra/scéalta i slí taitneamhach chun suim na bpáistí a mhúscailt, cuirfidh mé ceisteanna ar na páistí (m.sh. an maith leat an scéal?)

	- Inspreagadh agus rogha: Tabharfaidh deis do na páistí pictiúir a tharraingt bunaithe ar ábhar léitheoireachta/ábhar na gceachtanna ar an Teanga ó Bhéal 
- Gnásanna an chló: Agus na páistí ag tarraingt pictiúr/ ag scríobh go héiritheach, spreagfaidh mé na páistí chun gnásanna an chló a úsáid (m.sh. cad a thagann ag deireadh abairte? cuir isteach an lánstad)




	An Fearas  / na hAcmhainní

	Beidh na háiseanna a leanas á núsáid agam:

· Leabhair: Bua na Cainte
· Dlúthcheirníní le scéalta, amhráin agus dánta taifeadta: Amhráin do pháistí, agus Maidin sa Naíonra le Forbairt Naíonra Teo. 
· Pictúir den foclóir agus cártaí beaga
· Fíor Earraí
· Cárta Biongó
· Puipéad
· Mála draíochta
· Clár Bán idirgníómhachta
· Ríomhaire
· Bréagáin agus samhlacha agus bosca éadaigh i gcomhair imirt i rólanna
· Pictuirí agus póstaeir




	Measúnú

	Dírbhreathnú an mhúinteora ar an bpáiste
· Tabharfaidh mé cumas éisteachta agus tuisceana an pháiste faoi deara nuair:
-a úsáideann mé an Ghaeilge mar theanga bhainisteoireachta an ranga
-a thugann mé treoracha go neamhfhoirmiúil sa rang
-a chuireann mé ceist ar an bpáiste
· Beidh tionchar ag an gcumas éisteachta agus tuisceana ar chumas labhartha an pháiste. Tabharfaidh mé scileanna cumarsáide, comhoibrithe agus    comhréitithe an pháiste faoi deara freisin.

Tascanna agus trialacha deartha ag an múinteoir
· Is féidir liom trialacha agus tascanna éagsúla a úsáid chun cumais na bpáistí a mheasúnú msh.
-leanúint treoracha chun gníomh a dhéanamh, mar shampla ‘deir Ó Grádaigh’
-leanúint treoracha chun ceard a dhéanamh nó chun páipéar a fhilleadh
-cluichí agus tascanna éisteachta mar bingo, críochnaigh an pictiúr agus tarraing an  pictiúr
-freagra a thabhairt ar éisteacht le scéal, dán, nó amhrán 
-gníomhaíochtaí ina gcomhlíonfaidh an páiste na feidhmeanna teanga,
	mar shampla caidreamh sóisialta a dhéanamh agus soiléiriú a lorg
-cluichí cumarsáide mar ‘Aimsigh na difríochtaí’ 
-cluichí struchtúrtha mar chluiche ‘Kim’agus ‘Fiche ceist’
-rólghlacadh agus drámaíocht chruthaitheach sa rang
-scéal a thuar ón teideal nó scéal a chríochnú
-cluichí le cártaí meaitseála
-tarraingt pictiúr

Bailiúchán d’obair agus de thionscadail an pháiste
· Cuirfidh mé samplaí d’obair an pháiste i mbailiúchán ó thús deireadh na bliana.
 




	Freastal ar Éagsúlacht Chumais

	· Ceisteanna ar leibhéil éagsúla a chur ar na grúpaí éagsúla
· Dúshlán sa bhreis	
· Am breise do thascanna
· Grúpaí solúbtha
· Suim an dalta a úsáid
· Úsáid a bhaint as na modhanna múinte eagsúla
· Obair leis an rang go léir, le páistí aonair, le grupaí agus le beirteanna
· Dul siar ar teanga go rialta




	Comhtháthú le hÁbhair Eile

		
· Corpoideachas: na treoracha sa “síos, suas” a thabhairt trí mheán na Gaeilge
· Ceol: amhráin Gaeilge a chleachtadh sa rang ceoil.
· OSPS: dul siar ar na bianna sláintiúla / míshláintiúla atá ar eolas acu as Gaeilge
· Mata: dul siar ar na huimhreacha & an t-am as Gaeilge 
· Dramaíocht:  Scéalta 









